
Instrucziun per scolaras e scolars 

Scratch 2 

Repetiziuns 

Cun quist’instrucziun imprendast a diriger il movimaint dal giat cun ün circuit infinit. Sast tü muantar il giat uschè ch'el va 

adüna inavant a dretta? 

Movimaints e tuns cun repetiziuns 

1. Avant la repetiziun mettast ün elemaint «gehe zu 0 0» (verer purtret) per tuornar mincha jada 

cha tü cliccast sülla bindera verda (buttun da cumanzamaint) immez il sectur. 

 

2. Sast tü muossar al giat dad ir desch jadas a dretta e davo desch jadas a schnestra? 

 

3. Che capita, scha tü circundeschast teis program (ir a dretta ed a schnestra) cul elemaint «wiederhole fortlaufend»? 

Ponderescha, scha tü pudessast integrar quel movimaint o ün sumgliaint in teis invid digital. 

 

Quia vezzast tü üna soluziun pussibla cun e sainza ün elemaint «wiederhole fortlaufend»: 

 
 

 
 

 

 
 

 

     
 Sainza l'elemaint 

«wiederhole fortlaufend» 
 Cun l'elemaint  

«wiederhole fortlaufend» 
 

Uossa sast tü … 

… dovrar circuits (elemaints da repetiziun) per programmar movimaints cun 

Scratch. 

Supplementar: Agiundscher ulteriuras palettas da scripts cun elemaints da programmaziun  

 

Per pudair dovrar per exaimpel ils elemaints da programmaziun da musica, stoust tü agiundscher il prüm la 

paletta da scripts supplementara «Musik». 

1. Clicca giosom a schnestra sül buttun «Erweiterung hinzufügen».  

2. Tscherna la paletta da musica per tilla agiundscher i’l sectur dals scripts.  

 

  

 

Scha tü voust crear üna successiun cun plüs tuns e movimaints, esa plü simpel da lavurar cun repetiziuns. Quai vala eir 

per tuns e movimaints in teis invid digital (p.ex. per ün ballin). 

 

 

1. Tscherna i’l sectur dals scripts la paletta 

«Steuerung». 

 

2. Tira l'elemaint «Wiederhole ... mal» i’l sectur 

dal script, creescha ün program cun 

elemaints da tun. Lavura culla paletta 

«Musik». 

 

3. Agiundscha al program ün elemaint «warte 

… Sekunden» per cha'ls pass ed ils tuns nu 

giajan massa svelt. Il temp poust tü adattar 

co cha tü voust. 

 

 

 

 

 

I dà differents elemaints da repetiziun. L'elemaint da repetiziun «wiederhole fortlaufend» 

repeta sainza fin il script (program). Perquai nu’s poja agiundscher ingüns oters elemaints 

davopro. 

Uossa sast tü … 

… muantar las figüras. 

… crear prüms programs cun plüssas repetiziuns (circuits). 

… agiundscher ulteriuras palettas tematicas.  

❶ 

❷ 

❶ 
❷ 

❸ 

Integrar ed elavurar tuns 

Cun agüd da programs da circuit (repetiziuns) sast tü muantar las figüras in teis invid digital co cha tü voust. Nus vain eir 

integrà ils prüms tuns. Uossa lain nus elavurar ils tuns cha las figüras (p.ex. il giat) fan, cur ch'ellas as muaintan o cur 

cha tü giavüschast. 

 

 

1. Tscherna la paletta «Musik». Tira plüs elemaints da tun i’l sectur dal 

script per far musica. 

 

2. Tscherna ün oter tun. 

 

3. Prouva da müdar la lunghezza dal tun. 

 

4. Sast tü far üna melodia simpla o müdar il volumen? 

 
 
 
 

Registrar ed integrar tuns 

1. I’l sectur «Klänge» poust tü registrar agens tuns. 

 

2. Clicca giosom a schnestra per registrar ün nouv tun.  

 

3. Üna fanestra da registraziun as driva. Cul buttun «Aufnehmen» poust tü registrar, tagliar ed 

arcunar tuns nouvs. 

 

4. Registrescha ils tuns e tils arcunescha cun ün nom adattà. 

 

5. I’l sectur «Skripte» as poja tscherner las registraziuns e tillas integrar i’l program. 

 

L'elemaint «spiele Klang ... ganz» es adattà meglder, perche cha'l 

program cuntinuescha pür, cur cha la registraziun es a fin. 

 
 
 
 

 

 

❷ ❸ 

❹ 

❶ 

❷ 

❹ 

Uossa sast tü … 

… integrar tuns e tils attribuir a las figüras. 

… registrar tuns e tils integrar in teis program.  

Agiundscher e concepir üna culissa 

Per dar ün rom/contuorn a l'invid, douvra nossa ouvra d'art digitala üna culissa adattada. Quella as poja 

tscherner giosom a dretta i’l sectur «Bühne». 

I’s po eir crear ün'aigna culissa o telechargiar d’üna datoteca. 

 

Tscherna üna culissa chi s’affa cun teis sböz. 

 

 

 

 

Culissa our da la biblioteca 

Illa biblioteca dal program daja bleras culissas cha tü poust tscherner e davo eir adattar, scha tü voust. 

 

 

 
 

1. Clicca sül simbol da la marella giosom a dretta per drivir la biblioteca. La biblioteca es ordinada tenor temas. 

2. Tscherna ün purtret da la biblioteca e conferma cun «OK». 

Crear aignas culissas (be per avanzats/avanzadas)  

3. Clicca sül sectur «Bühnenbilder», tscherna ün titel adattà ed 

agiundscha cul buttun «Hinzufügen» üna culissa disponibla. 

4. Cun agüd dals utensils poust tü uossa müdar il purtret. 

Uossa sast tü ... 

… tscherner üna culissa illa biblioteca e tilla müdar 

o concepir ün'aigna culissa. 
 

 

 

 

 

 

Scratch vain sviluppà da la Lifelong-Kindergarten-Group al MIT-Media-Lab. Verer https://scratch.mit.edu. 

❸ 

❹ 


